
Акт прысьвячэньня сябе Божай Міласэрнасьці 
О, Езу Найміласэрнейшы,  
Твая дабрыня бясконцая, а скарбы ласкаў бяздонныя. 
Бязьмежна аддаюся Тваёй Міласэрнасьці, 
Якая ёсьць па-над усімі Тваімі справамі. 
Аддаюся Табе цалкам 
І без сумневу,  
Каб такім чынам жыць 
І дайсьці да хрысьціянскай дасканаласьці. 
Прагну пашыраць Тваю Міласэрнасьць 
Праз спаўненьне справаў міласэрнасьці, 
Як для душы, так і для цела, 
Заўсёды клапоцячыся аб навяртаньні грэшнікаў, 
Несучы суцяшэньне тым, хто патрабуе дапамогі, 
Хворым і засмучаным. 
Сьцеражы мяне заўсёды, Езу,  
Як сваю ўласнасьць 
І хвалу сваю. 
Хоць я слабы і грэшны,  
Аднак маю бязьмежны давер і адданасьць 
Тваёй Міласэрнасьці. 
Каб усе людзі на сьвеце 
Спазналі глыбіню Тваёй Міласэрнасьці, 
Даверыліся ёй і праслаўлялі на вякі. Амэн.  

 
Ты, Езу, прыйшоў ня толькі да нас, але й да ўсіх 

сем’яў нашай парафіі. Перадаем Твой Сьвяты Абраз 
іншай сям’ і, каб і ў іх доме заясьнела Міласэрнасьць Твая 
бязьмежная. 

 
 
 

 
Дарагія сем’ і, браты і сёстры! 

  
У гэтым сьвеце, дзе так шмат граху і зла, зь якім 

мы сустракаемся штодзённа,  якое ў любым месцы і ў 
любы час можа датыкнуцца нас і нашых блізкіх, сёньня 
мы найбольш патрабуем Божай Апекі і Міласэрнасьці. 
Таму мы й распачалі перагрынацыю Абраза Езуса 
Міласэрнага, які паказвае нам Езуса такім, якім Яго 
бачыла сьвятая Фаўстына падчас аб’яўленьняў у 1931 
годзе.  

Будзем жа прымаць гэты сьвяты сымбаль 
несупыннай Божай Міласэрнасьці з моцнай верай і 
пабожнасьцю. Да гэтага трэба падрыхтавацца праз 
Сакрамант Споведзі і сьвятой Камуніі. Аддадзімся пад 
Ягоную Апеку зь вялікім даверам, пакораю і любоўю. 
Няхай Міласэрны Езус шчодра адорыць сваімі ласкамі 
ўсю нашую сям’ю, нас саміх, нашых родных і бліжніх, 
нашую краіну і ўвесь гэты грэшны сьвет. Будзем 
маліцца за ўсіх грэшнікаў, каб яны знайшлі Сваю дарогу 
да Бога; за тых, хто знаходзіцца ў залежнасьці ад 
алькаголю і наркотыкаў; за ўсіх людзей, якія жывуць 
так, нібыта Бога няма... 

Няхай гэты малітоўнік будзе дапамогай ва 
ўласным перажываньні малітоўнага спатканьня зь 
Езусам Міласэрным.  

 
кс. Леанард Акалатовіч 

 
 
 

 



Частка І. Прывітаньне Абразу Езуса 
Міласэрнага 

  
І. Прывітаньне Абразу ў сям’ і 
 Міласэрны Божа! Радасьць напаўняе нашыя сэрцы, 
што можам прымаць Цябе сярод нас. Зьбіраемся перад 
Тваім Абразам у духу ўдзячнасьці за непазнаную любоў 
да кожнага чалавека. Вітаем Цябе. 
 Цешымся, што Ты ёсьць з намі тут, калі мы нават ня 
годныя глядзець на Тваё Аблічча, поўнае дабраты і 
любові. Тым больш шчыра Цябе вітаем. 
 Адчуваем Тваю прысутнасьць, о Езу Міласэрны, і 
таму моцна прагнем, каб усе людзі палюбілі Цябе. 
 Тваё айцоўскае Сэрца прагне, каб наш народ 
заўсёды быў верны хрысьціянскім вартасьцям: 

- каб шанавалі жыцьцё ад пачацьця ажно да самай 
сьмерці, 

- каб захоўвалі запаведзі Твае. 
Ці народ, які папірае свае хрысьціянскія карані, 

заслугоўвае вольнасьць, так цяжка адкупленую вялікімі 
ахвярамі? 

 Што сталася з тым народам, які спачатку складае 
шмат ахвяраў і малітваў, а пасьля, забыўшыся на іх, зноў 
служыць усялякім бажкам гэтага сьвету? 

О Міласэрны Езу, толькі цішыня навокал, а ў сэрцы 
гучыць плач, бо ня можам выразіць словамі тое, што мы 
зараз адчуваем перад Табою. Хоць і ня годныя, але 
покорна Цябе просім. 

Сястра Фаўстына няспынна маліла Бога аб 
міласэрнасьці і адданасьці духу, асабліва для людзей у 
роспачы: О Вечны Божа, у якім міласэрнасьць бяздонная, 

паказваў нам сэрца, зь якога струменіць любоў. Кожны з 
нас казаў у душы словы: Езу, давяраюся Табе! 
Давяраемся Табе, Езу, цалкам, бо хто Табе даверыцца, 
ня будзе асаромлены на вякі.  

Аддаем пад Тваю апеку ўсіх членаў нашай сям’ і, 
прысутных тут і непрысутных, жывых і памерлых, 
хворых і здаровых, нашых сяброў і знаёмых. Абяцаем 
захоўваць Твае запаведзі, штодзённа разам кленчыць на 
малітву, адмаўляць Вяночак да Божай Міласэрнасьці, 
быць прыкладам для іншых. 

Ведаем, Езу, што сілы нашай замала, таму просім аб 
Тваёй ласцы і дапамозе, каб Ты быў задаволены з нашых 
словаў і ўчынкаў. 

Міласэрны Езу, асаблівым чынам мы хочам 
даверыць Табе нашу моладзь, дзяцей і ўнукаў. Яны 
зьяўляюцца нашай радасьцю, на іх кожны бацька і маці 
спадзяецца. Просім Цябе, Пане, дай ім здароўе, 
здольнасьці да навукі, любоў да працы, а перадусім 
добрае сэрца, у якім жыве любоў да Бога і людзей. 
Няхай яны кіруюцца ў жыцьці Эвангельлем, а не модай, 
плёткамі злых людзей, дрэнным стылем жыцьця, 
кепскай кнігай ці фільмам. Каб яны ўмелі крытычна 
глядзець на ўсё тое, што прапануе ім сьвет. 

Ты, Езу, заўсёды любіў дзяцей, палюбі ж і блаславі 
дзяцей гэтае сям’ і, якая Цябе зараз прымае. 

Езу Хрыстэ, ня можам забыцца і пра памерлых, якія 
адышлі з гэтага сьвету. Ты казаў: “Хто ў мяне верыць, 
не памрэ на вякі”. Памерлыя з нашай сям’ і верылі ў 
Цябе, Пане, дай жа ім цяпер ласку збаўленьня, каб мы, 
пасьля нашае сьмерці, маглі ўсе разам спаткацца ў доме 
Айца на небе. 
 



Баранку Божы, які міласэрна ахвяруеш сябе за нас 
падчас кожнай Сьвятой Імшы, 

- выслухай нас, Пане. 
Баранку Божы, які зь бясконцай міласэрнасьці 
адпускаеш грахі нашыя, 

- змілуйся над намі. 
Міласэрнасьць Божая па-над усе Яго справы. 
Таму Міласэрнасьць Пана праслаўляць буду 
навекі. 

 
Молімся:  

Божа, міласэрнасьць Твая бязьмежная, а скарбы 
літасьці бясконцыя. Глянь на нас ласкава і ўмацуй нашую 
надзею на міласэрнасьць Тваю, каб мы ніколі, нават у 
самых цяжкіх выпрабаваньнях, не паддаваліся роспачы, 
але заўсёды з даверам згаджаліся з Тваёю воляю, бо Ты – 
сама Міласэрнасьць. Праз Пана нашага Езуса Хрыста, 
Валадара міласэрнасьці, які з Табою і Духам Сьвятым 
аказвае нам міласэрнасьць навекі. Амэн. 
 
V. Малітвы на разьвітаньне сям’ і з Абразам 
Езуса Міласэрнага 

 Езу Міласэрны, Твой Сьвяты Абраз гасьціў у нашай 
сям’ і на працягу тыдня. Ныдыйшоў час разьвітаньня. Што 
ж хочам Табе сказаць у сваім апошнім слове? Скажам тое, 
што мовілі Апосталы на гары Табар, калі Ты перамяніўся 
перад імі. Аблічча Тваё тады было ясным, як сонца, а 
вопратка стала белай, як сьнег. Зачараваныя вучні, 
гледзячы на Цябе, сказалі: “Добра нам тут быць”! І мы 
таксама хочам Табе сёньня сказаць: Добра нам было з 
Табою, Пане! Ты глядзеў на нас сваім добрым позіркам, 
бласлаўляў нас сваёй рукою,  

а скарб літасьці невычэрпны, паглядзі на нас ласкава і 
памнож у нас Сваю міласэрнасьць, каб мы ў цяжкіх 
хвілінах не падалі духам, але зь вялікім даверам аддаліся 
Тваёй сьвятой волі, якая ёсьць сапраўднай Любоўю і 
Міласьцю.  

Наймілейшы Езу! 
Дзякуем Табе за тое, што ў гэтую хвіліну Ты ёсьць 

тут сярод нас. Збавіцель сьвету, Пан неба і зямлі, Табе, 
мы, грэшнікі, нясем свае сэрцы ў ахвяру, прагнучы 
занесьці Табе гімн хвалы паводле звычаяў нашых айцоў. 

Аднак памятаем, што Ты асабліва палюбіў дзяцей 
і прытуляў іх да Свайго Сэрца, таму яны першыя Цябе 
вітаюць. 

 
ІІ. Прывітаньне Абразу дзецьмі 
  Мы стаім перад Табою, Міласэрны Езу, як некалі 
стаялі дзеці пры Тваім зямным жыцьці. Разумеем, што 
мы яшчэ малыя, але давяраемся Табе і сэрцы нашыя 
напоўненыя вялікай любоўю да Цябе. Прыходзім з 
дрыжачым сэрцам, каб выразіць нушую радасьць і 
ўдзячнасьць за Тваю няспынную любоў да дзяцей; каб 
падзякаваць за тое, што Ты зьяўляешся нашым Айцом! 
 Мілы Збавіцель! Мы, дзеці, хочам перапрасіць 
Цябе за нашыя правіны і грахі, якімі засмучаем Цябе і 
ранім Тваё Сэрца, а таксама нашага Пана і Бога, Айца, 
поўнага Міласьці. 

- За занядбаньне малітвай раніцай і ўвечары – 
(Паўтараем: Перапрашаем Цябе, Езу). 

- За тое, што ня молімся пабожна –  
- За занядбаньне Сьвятой Імшой у нядзелю і 

сьвяты – 
- За дрэнныя паводзіны ў касьцёле – 



- За прапушчаныя заняткі рэлігіі – 
- За непаслухмянасьць бацькам і выхавацелям – 
- За дакучаньне бліжнім – 
- За брыдкія і крыўдныя словы – 
- За прагляданьне недазволеных фільмаў і 

чытаньне дрэнных кніжак – 
- За прысваеньне чужой маёмасьці –  
- За зьнішчэньне дрэваў, маляваньне на сьценах, 

забруджваньне вуліцаў і газонаў –  
- За зьдзек над жывёламі і птушкамі –  
- За прычыненую шкоду свайму здароўю праз 

паленьне цыгарэтаў, піцьцё алькаголю і 
легкадумнасьць пры выбары адзеньня – 

- За ўсялякія іншыя грахі, якімі Цябе, Езу, 
крыўдзім – 

 
О добры Езу! 
Углядаемся ў Твой цудоўны вобраз і поўныя 

гатоўнасьці складаем нашыя абяцаньні: 
- абяцаем Табе, што будзем уважліва слухаць і 

актыўна ўдзельнічаць у катэхэзе; 
- абяцаем штодзённа раніцай і вечарам кленчыць і 

пабожна маліцца; 
- абяцаем, што ніколі не прапусьцім Сьвятую 

Імшу па сваёй віне; 
- абяцаем, што будзем годна весьці сябе ў 

касьцёле; 
- а перадусім абяцаем Табе, Міласэрны Божа, што 

будзем часта і пабожна маліцца сьвяты Ружанец. 
Праз нушую малітву і дробныя пакутныя вырачэньні і 
ахвяры жадаем дапамагаць Табе, Збаўца, 

Міласэрнасьць Божая ва ўстанаўленьні сьвятых 
сакрамантаў, 
Міласэрнасьць Божая ў сакраманьце хросту і 
пакаяньня, 
Міласэрнасьць Божая ў сакраманьце алтара і 
сьвятарства, 
Міласэрнасьць Божая ў пакліканьні нас да сьвятой 
веры, 
Міласэрнасьць Божая ў навяртаньні грэшнікаў, 
Міласэрнасьць Божая ў асьвячэньні справядлівых, 
Міласэрнасьць Божая ва ўдасканаленьні 
праведнікаў, 
Міласэрнасьць Божая, палёгка для хворых і 
церпячых, 
Міласэрнасьць Божая, суцяшэньне змучанных 
сэрцаў, 
Міласэрнасьць Божая, надзея для тых, хто ў 
роспачы, 
Міласэрнасьць Божая, якая спадарожнічае ўсім 
людзям заўсёды і ўсюды, 
Міласэрнасьць Божая, што апярэджвае нас ласкамі, 
Міласэрнасьць Божая, супакой паміраючых, 
Міласэрнасьць Божая, нябесная раскоша збаўленых, 
Міласэрнасьць Божая, прахалода і палёгка душаў 
чыстцовых,  
Міласэрнасьць Божая, карона ўсіх сьвятых, 
Міласэрнасьць Божая, невычэрпная крыніца цудаў,
      - давяраем Табе. 
Баранку Божы, які праявіў найбольшую 
міласэрнасьць у адкупленьні сьвету на крыжы, 

- даруй нам, Пане. 
 



Міласэрнасьць Божая, найбольшая дасканаласьць 
Адкупіцеля, 
Міласэрнасьць Божая, неспасьцігальная любоў 
Асьвяціцеля, 
Міласэрнасьць Божая, незразуметая таямніца 
Сьвятой Тройцы, 
Міласэрнасьць Божая, праяўленьне найвялікшай 
моцы Пана, 
Міласэрнасьць Божая ў стварэньні духаў нябесных, 
Міласэрнасьць Божая, якая кліча нас зь небыцьця да 
існаваньня, 
Міласэрнасьць Божая, якая ахоплівае ўвесь сусьвет, 
Міласэрнасьць Божая, якая адорвае нас 
несьмяротным жыцьцём, 
Міласэрнасьць Божая, якая ахоўвае нас ад 
заслужанага пакараньня, 
Міласэрнасьць Божая, якая ўздымае нас зь 
няшчасьця граху, 
Міласэрнасьць Божая, якая апраўдвае нас у Слове 
ўцелаўлёным, 
Міласэрнасьць Божая, якая струменіць з ранаў 
Хрыстовых, 
Міласэрнасьць Божая, якая сыходзіць з Сэрца Езуса, 
Міласэрнасьць Божая, якая дае нам Найсьвяцейшую 
Панну Марыю за Маці міласэрнасьці, 
Міласэрнасьць Божая ў аб’яўленьні таямніцаў 
Божых, 
Міласэрнасьць Божая ва ўстанаўленьні паўсюднага 
Касьцёла,  

 
 

прасіць для ўсяго сьвету супакой і навяртаньне 
грэшнікаў. Дапамажы нам, Хрыстэ, выканаць тыя 
абяцаньні, якія мы табе склалі. О так моцна Цябе просім. 

Малітва: Тваёй абароне... 
 

ІІІ. Прывітаньне Абразу моладзьдзю  
Міласэрны Езу! 
А цяпер сваю малітву і хвалу Табе складзе нашая 

моладзь. Тая, якая мае добрае сэрца, але таксама і тая, 
якая ня можа знайсьці праўды, мэты свайго жыцьця, 
паразуменьня, любові. Вазьмі яе пад сваю апеку! 

Няспынная Любоў, прыходзім да Цябе, каторы 
ёсьць: 

- Дабратой сэрцаў чыстых, 
- Паратункам тых, хто заблукаў, 
- Надзеяй шукаючых, 
- Рукой падтрымкі для тых, хто ўпаў. 
Прыяцель наш, зьвяртаемся да цябе ад імя ўсёй 

моладзі, якая ўваходзіць у вір гэтага сьвету. Прыходзім 
да Цябе, каб аддаць Табе найвышэйшую пашану і хвалу. 
Прыходзім, каб углядзецца ў Тваё цудоўнае аблічча і 
навучыцца як трэба жыць. Прыходзім да Цябе, каб 
аддаць у Твае рукі нашае жыцьцё і вечнасьць. Ойча з 
чулым Сэрцам, ты перажываеш за лёс Тваіх дзяцей. 
Просім Цябе, вазьмі пад Сваю апеку беларускую 
моладзь, якая часта трапляе ў залежнасьць ад наркаманіі 
і алькагалізму, якой апаноўвае безсэнсоўнасьць і 
апатыя; якая шукае праўды, мэты жыцьця, разуменьня і 
сапраўднай любові. 

Вазьмі пад апеку моладзь, якая памятае пра тое, 
што надае сэнс жыцьцю; памятае пра Бога, якому хоча 
быць вернай; пра сваю адказнасьць за сябе і іншых. 



Вазьмі пад апеку моладзь, якая пячэцца пра 
чысьціню свайго жыцьця і сэрца, знаходзіцца каля тваіх 
ног і хоча быць вернай Табе да канца свайго жыцьця. 

Езу, давяраемся Табе! Прыносім табе найперш 
нашыя расчараваньні. Ідзем да Цябе з пачуцьцем жалю і 
перапрашэньня за зянядбаньні і нявернасьць. 

- За нетрываласьць у веры –  
(Паўтараем: Перапрашаем Цябе, Езу). 

- За занядбаньне ў жыцьці малітвай, за недахоп 
разуменьня яе вартасьці і патрэбы – 

- За ненаведваньне нядзельнай Сьвятой Імшы – 
- За недахоп разуменьня яе асаблівага месца ў 

жыцьці каталіка – 
- За дарэмнае ўжываньне Божага імя – 
- За словы і ўчынкі, якімі мы крыўдзім бацькоў, 

настаўнікаў і выкладчыкаў – 
- За непавагу да старых людзей, калек, якімі ня раз 

пагарджалі – 
- За нашыя дрэнныя словы, праклёны, брыдкія 

жарты – 
- За паленьне цыгарэтаў і спажываньне 

алькаголю– 
- За легкадумнае прычыненьне шкоды свайму 

здароўю – 
- За грахі, накіраваныя супраць цноты чысьціні – 
- За шкоду сваёй чысьціні праз недахоп 

сьціпласьці ў вопратцы, словах і ўчынках – 
- За ўсе грахі і нявернасьці – 

 
Міласэрны Божа, аддаем Табе наш розум і нушую 

волю, каб Ты вучыў нас мудрасьці ў выкананьні Божай 
волі. 

Усе справы рук маіх укаранаваныя 
мсіласэрнасьцю” (300, 301). 

“Няхай людзі спазнаюць маю бяздонную 
міласэрнасьць. Гэта ёсьць знак на апошнія часіны, 
пасьля іх наступіць Судны дзень. Пакуль ёсьць час, 
няхай яны уцякаюць да крыніцы маёй міласэрнасьці” 
(848). “Перад тым, як Я прыйду як Справядлівы 
Судзьдзя, адчыняю насьцеж дзьверы міласэрнасьці 
маёй. Той, хто ня хоча прайсьці праз дзьверы 
міласэрнасьці маёй, мусіць прайсьці праз дзьверы маёй 
справядлівасьці...” (1146). 

Сьвятая Фаўстына малілася гэтымі словамі: “За 
ўсё ўсхваляй душа мая Пана і праслаўляй Ягоную 
Міласэрнасьць, якая ня мае канца. (...) О Божа мой, 
нават у карах, якія Ты спасылаеш на зямлю, я бачу 
бездань Тваёй міласэрнасьці, бо караючы нас на зямлі, 
Ты вызваляеш нас ад кары вечнай. Радуйся, усялякае 
стварэньне, бо ты бліжэй да Бога ў Ягонай бясконцай 
міласэрнасьці, чым немаўлятка да сэрца маці” (423). 

Аддадзімся ж і мы Божай міласэрнасьці, 
паўтараючы пры наступных закліках літаніі “давяраем 
Табе” 
 
Літанія да Міласэрнасьці Божай 
Кірые, элейсон – Хрыстэ, элейсон – Кірые, элейсон. 

Хрыстэ, пачуй нас – Хрыстэ, выслухай нас. 
Ойча зь неба, Божа – зьмілуйся над намі 
Сыне, Адкупіцель сьвету, Божа 
Духу Сьвяты, Божа 
Сьвятая Тройца, Адзіны Божа 
Міласэрнасьць Божая, бязьмежная годнасьць 

Творцы,     - давяраем Табе. 



Табе, наш Збаўца, усіх грэшнікаў сьвету, а перш за ўсё 
тых, хто знаходзіцца ў залежнасьці ад шкодных звычак; 
аддаем Тваёй любові людзей хворых і калек. Давяраем 
Табе ўвесь сьвяты Касьцёл, усе цяжкія справы сьвету, 
нашую Радзіму і ўсе ейныя сем’ і. Блаславі, Езу, таксама і 
нас, сабраных перад Табой. 

Вяночак...   
 

кс. Мечыслаў Ахтыра 
 
IV. Вячэрнія малітвы 
 Езу, Міласэрны Збаўца, зьбіраемся вечарам перад 
Тваім Сьвятым Абразам, каб нашая сям’я, углядаючыся ў 
Тваё Сьвятое Аблічча, поўнае дабрыні, у Тваю, 
узьнесеную для блаславенства далонь, у Тваё шчодрае на 
міласьць Сэрца, зь якога паходзяць промні любові, каб мы 
яшчэ раз маглі аддаць пашану Тваёй невыказнай 
міласэрнасьці. 

Ты казаў сьвятой Фаўстыне: 
“Сэрца маё перапоўненае міласэрнасьцю вялікай 

для душаў, асабліва для бедных грэшнікаў, каб яны маглі 
зразумець, што Я зьяўляюся для іх найлепшым Айцом, 
што для іх пралілася з сэрца майго кроў і вада, як з 
крыніцы перапоўненай міласэрнасьцю. Для іх Я жыву ў 
Табэрнакулюме як Кароль Міласэрнасьці, прагнучы 
адорваць душы ласкамі, а яны ня хочуць іх прыняць. 
Прыходзь прынамсі ты да мяне як мага часьцей  і бяры 
тыя ласкі, якія яны прыняць ня хочуць, і гэтым ты 
суцешыш сэрца маё” (367). 

“Маё сэрца радуецца гэтаму тытулу міласэрнасьці. 
Скажы, што міласэрнасьць – найвялікшая якасьць 
Бога.  

Аддаем Табе нашае цела, каб з Табой мы маглі 
пазьбягаць упадкаў і слабасьцей нашай грэшнай натуры. 

Аддаем Табе нашае сэрца, каб пры Тваім Сэрцы 
мы навучыліся любіць Бога, а ў ім кожнага чалавека, 
якога сустрэнем у жыцьці. 

Аддаем Табе ўсё, што маем і чым жывем; 
пастанаўляем чуваць, каб клопаты пра справы 
надзённыя не зьнішчалі ў нас прагненьня 
найвышэйшыга дабра, якое паходзіць з Эвангельля і 
Сьвятых Сакрамантаў. 

Боскі Сябра, Ты, які рознымі спосабамі 
аб’яўляешся сьвету, сёньня аб’явіўся і нам у сьвятым 
знаку Абраза. Хочам жыць Тваёй пакорай, жадаем 
насьледваць Тваю прыгажосьць. Твой сьвяты вяночак 
хочам узяць у рукі на ўсё жыцьцё. 

Мы зробім усё, каб праз гэты вяночак і нашу 
хрысьціянскую пакуту дапамагчы Табе зьмяняць 
сёньняшні сьвет. Просім Цябе толькі аб адным – будзь з 
намі ў кожны час. 

 Малітва: Вяночак да Божай Міласэрнасьці.... 
 
ІІІ. Прывітаньне Абразу маці 
 Езу Міласэрны, хто ж як не Ты найлепш ведае лёс 
маці на зямлі. Нарадзіўся ад Дзевы – Марыі. Хоць 
атрымала асаблівую ласку, стала Тваёй Маці, але і Яе 
Сэрца працяў меч болю і гора. Зараз кожная маці прагне 
даверыць Табе сваё мацярынства, радасьць і смутак. 
 Міласэрны Божа, давяраюся Табе! 
 Застаўся сярод нас. Ты ёсьць з намі, бо ня можа 
бракаваць Твайго Сэрца там, дзе ёсьць Твае дзеці. 

 Я, маці, углядаючыся ў Твой дасканалы і цудоўны 
вобраз, аддаю Табе найвялікшую пашану. 



Дзякую Табе, Езу, за Тваё такое цяжкае “зьдзейсьнілася”, 
дзякую, што Ты даў нам прыклад вялікай пакоры, 
адданасьці і ахвярнасьці. 
 Прагну аддаць Табе глыбіню майго сэрца, мае 
занепакоеныя вочы, збалелыя ад працы рукі, свой смутак 
ад надзённых клопатаў. 
 Хрыстэ, які зьведаў, што такое зачыненыя дзьверы! 
Сярод нас, маці, ёсьць таксама і тыя, якія занепакоеныя 
бытам сваіх дзяцей. Часам нам не дае заснуць страх перад 
надыходзячым заўтра, клопат аб хлебе на стале, аб 
будучыні нашых дзяцей. Будзь з намі, Езу, не дазваляй 
страціць веру, падтрымлівай нас, каб мы маглі быць 
падтрымкай для нашых бліжніх, каб мы не стаміліся ў 
гэтай дарозе жыцьця. 
 Хрыстэ, які зьведаў глыбіню цярпеньня, уцякаючы 
ад страшнай рукі Ірада! 
 Мацярынства – гэта нашае пакліканьне. Аддаем 
Табе ў апеку тых Маці, якія вагаюцца, каб прыняць 
кожнае новае жыцьцё, незважаючы на пагарду і боль, 
якую прычыняюць нячулыя людзкія сэрцы. 
 Блаславі іх, Езу, узмацняй, пацяшай і ўзбагачай, бо 
любоў, якую аддаеш, ніколі не памяншаецца. 
 Цяжка прызнацца, Хрыстэ, да бруду, які дапусьцілі 
жанчыны, якія забыліся на сваё пакліканьне, якія бачаць 
толькі сябе, а тыя, што забіваюць нявіннае дзіця, забілі 
сваё мацярынства. 
 Просім Цябе, Езу, перамяні тыя нячулыя сэрцы і 
выпрасі ім глыбокае пакаяньне, а таксама жаданьне 
перамяніцца. 
 Хрыстэ, чулы да цярпеньняў Маці, каторая шукала 
Цябе з трывогай у душы! Паглядзі на тых маці, якія 
знаходзяцца ў цемры, якія ня могуць суаднесьці сябе з 

бурай, супакойваў ашалелых жывёлаў? Ты, якому пад-
парадкоўваецца сьмерць, ляжыш у пылу зямлі? Езус – 
піша сьвяты Марк – пачаў дрыжаць і адчуваць трывогу. 

Пане, Ты – адзін, Ты ў самоце. Схіляю галаву 
яшчэ ніжэй, бо з Тваіх вуснаў выходзіць малебны шэпт: 
Абба, Ойча, для Цябе ўсё магчымае, аддалі ад Мяне 
гэты келіх... Таму мы знаходзімся пры Табе, Адзіным 
справядлівым, у шалёным віры гэтага сьвету, занятым 
сваімі справамі. Праз Тваю самоту просім аб добрых 
сэрцах і цёплых далонях для людзей, што змагаюцца з 
сваёй самотай, цярпеньнем і бяздомнасьцю. Просім аб 
ласцы паўстаньня зь бездані зла для грэшнікаў і надзеі 
для тых, хто знаходзіцца ў роспачы. Давяраем Тваёй 
любові ўсе сем’ і, якія перажываюць крызысы, просім аб 
Тваёй міласьці да беларускіх дзяцей і моладзі, асабліва 
для тых, якім не хапае любові. Пане Езу, лекар душ, 
няхай промні Тваёй міласэрнасьці няспынна асьвячаюць 
нашую сям’ю. 

Вяночак... 
 

 ІІІ. Наш Збаўца, сабраныя вакол Твайго Абраза, глядзім 
на Цябе як на пераможцу сьмерці, ужо Ўваскрослага. 
Аднак памятаем, што колькі часу таму стаяў Ты перад 
трыбуналам Пілата зусім у іншай постаці. Ecce homo – 
Вось чалавек. Пракуратар вывеў Цябе зьвязанага, з роз-
гамі ў руцэ. Зьвязалі рукі Богу, рукі, якія бласлаўлялі, 
дакраналіся ранаў, аздараўлялі. Рукі Богу зьвязаў 
чалавечы грэх. Толькі цяпер пачынаем гэта разумець. 
Кожнай нашай шкоднай звычкай, здрадай, хлусьнёй мы 
яшчэ мацней сьціскаем вузел на Тваіх рукох. Таксама 
ведаем, што Ты зьвязаны, самотны у хворым, старым 
чалавеку. У гадзіну міласэрнасьці давяраем 



Разважаньні на Гадзіну Міласэрнасьці 
І. Пане Езу Хрыстэ, стаім перад Тваім Сьвятым 

Абліччам у гадзіну Тваёй сьмерці, у гадзіну Тваёй 
найвялікшай самоты. 

У духу веры ступаем усёй нашай сям’ёй на гару 
Кальварыйскую. Моўчкі стаім побач з Тваёй Маці, Маці 
Балеснай, улюбёнага вучня Яна і пабожных жанчын. 

Нейкім таямнічым чынам дакранаемся да Тваіх 
сьвятых ранаў, усё мацней адчуваючы Тваю любоў. Зараз 
ужо разумеем, што значаць словы: “Няма большай 
любові, чым тая, калі хтосьці аддасьць жыцьцё сваё за 
бліжняга свайго”. Пане Езу, укрый нас у Сваіх ранах, а 
таксама нашых дзяцей, нашых бацькоў, бліжніх, усіх, хто 
хоць калісьці трапляўся на нашай дарозе. Просім аб 
навяртаньні грэшнікаў, аб маральнае аднаўленьне ўсіх 
беларускіх сем’яў. Давяраем Тваёй Любові Апостала 
Сем’яў – Бэнэдыкта XVI, усіх пастыраў Касьцёла, 
сьвятароў, законьнікаў і законьніц, сэмінарыстаў. 
Блаславі, Езу, нашу любімую Айчыну – Беларусь. 

        
 Вяночак... 

 
ІІ. Пане Езу, моўчкі кленчым перад Табой, каб 

вачыма веры пабачыць Цябе, Бога і Пана, у садзе 
Аліўным. Да нашых сэрцаў, праз пэўны час, даносіцца 
Твой голас, перапоўнены болем і пачуцьцём самоты: У 
смутку душа мая ажно да сьмерці... 

Падобна Апосталам, ня ўмеем Цябе цалкам пазнаць. 
Што з Табой адбываецца? Ты чакаеш ад Апосталаў 
любові і прысутнасьці? Ты, каторы кіраваў  

 

выхаваўчай працай. Навучы нас шукаць шляхі, 
сьвятло і адказы ў цішы перад Табэрнакулюмам. 
 Навучы нас шукаць шляхі на старонках 
Эвангельля. Навучы нас скіроўваць нашыя крокі і крокі 
нашых бліжніх да Цябе. 
 Сэрца Езуса, поўнае міласэрнасьці! Выпрасі нам 
цярплівасьць і ахвярнасьць, каб мы, як і ты, здолелі 
апекавацца над нашымі дзецьмі і заўсёды быць там, дзе 
ў нас ёсьць патрэба. 
 Езу, які вісіш на крыжы, паглядзі на сьлёзы маці, 
якія стаяць перад ложкамі хворых дзяцей. Паглядзі на 
боль маці, якія спазналі трагедыю, калі бліжнія 
знаходзяцца ў залежнасьці ад шкодных звычак. Паглядзі 
на ўсіх маці, што церпяць. Суцеш іх сваёй міласэрнай 
далоньню і правядзі цераз боль і сьлёзы да радаснага 
зьмёртвыхпаўстаньня. 

Найміласэрнейшы Езу, што ж яшчэ дыктуе мне 
сэрца, што яшчэ хочуць вымавіць вусны? Напэўна 
пачуеш шмат. Прымі кожнае слова, якое вымавіла і 
невымавіла, і занясі гэта ўсё да трону Божай 
Міласэрнасьці. Так, як Ты гэта робіш адвечна. 

Езу Міласэрны, давяраюся Табе! 
ІV. Прывітаньне Абразу бацькам 

Ойча Міласэрнасьці! Зараз стаіць перад Табой 
адзін з тых, хто працуе на цяжкай рабоце, каб сям’я 
магла існаваць. Стомленыя рукі, інтэлектуальныя 
высілкі – вось тое, чым заслужылі погляд на Цябе мы, 
айцы. Прымі нашую пашану і хвалу, Ойча Любові і 
Справядлівасьці.Ты ўдзяляеш міласэрнасьць нам і 
нашай гаротнай зямлі, скрозь прасякнутай крывёю і 
потам. 



Ты пасяліўся ў нашай Айчыне, у нашых сем’ях, бо 
мы патрабавалі Тваёй дапамогі і апекі. Ці пазнаеш, 
Збаўца, наш край цяпер? 

Езу Міласэрны, шмат чаго зьмянілася – адчулі мы 
сябе вольнымі. Надыходзіць час, каб мы зразумелі, як мы 
карыстаемся нашай свабодай. 

Свабода – гэта не самавольства, а наша краіна 
патанула ў алькаголю. 

Свабода – гэта не самавольства, а грошы 
засьляпляюць нашыя вочы. 

Свабода – гэта не самавольства, а мы ня можам 
выканаць абавязкаў сямейных і шлюбных, разыходзімся, 
ня дбаючы пра дабро сям’ і. 

Свабода – гэта не самавольства, а мы ўвесь час 
парушаем Божыя загады, Эвангельле і навуку Касьцёла. 

Такую Беларусь Ты адорваеш Сваёй няспыннай 
міласэрнасьцю. Але гэта не навіна для Цябе. Бо Тваё 
Боскае Сэрца прымае і дае любоў і міласьць усім. Сэрца 
Тваё, Езу, любоўю палае, Сэрца Тваё ў агню любові тоне, 
а нашае сэрца халоднае як лёд... Так сьпяваем мы аб 
Тваёй неспазанай міласьці да нас. Учыні, Хрыстэ, каб мы 
апамяталіся і наноў ацанілі Тваё Заступніцтва, скіраванае 
на нас. 

Ты заклікаеш да малітвы і пакуты, заклікаеш да 
навяртаньня.Пакажы нам сэнс цярпеньня і ахвярнасьці, 
сэнс ахвярнасьці сабой для дабра бліжніх і Радзімы. Божа! 
Пакажы нам шлях, які ідзе цераз Твайго Сына, каб мы 
годна выканалі свае абавязкі.  

Міласэрны Збаўца, аддаю ў Тваю апеку наш дом, 
сваё месца працы, усё тое, што мяне цешыць, як і ўсё тое, 
што засмучае. Аддаю ў Твае Боскія рукі сваю 

 

 
 

“Дачка мая, нагадваю табе: кожны раз, калі ты пачуеш, 
што гадзіньнік прабіў тры, цалкам агортвайся ў Маю 
Міласэрнасьць і, усхваляючы яе і аддаючы ёй пашану, 
зьвяртайся да яе ўсемагутнасьці дзеля ўсяго чалавецтва, 
а асабліва для бедных грэшнікаў, бо ў гэты час яна 
цалкам адкрылася для любой душы. У гэтую гадзіну 
выпрасіш усё для сябе і іншых; у гэты час сталася ласка 
для ўсяго сьвету – міласэрнасьць перамагла 
справядлівасьць. Дачка мая (...) у гэтую гадзіну (...) 
паглыбіся ў малітву там, дзе ты ёсьць, хоць на 
імгненьне. Я прагну ўшанаваньня маёй міласэрнасьці 
кожным чалавекам” (1572). 

Яднаемся зараз з Табой і Тваім цярпеньнем, 
адмаўляючы Вяночак да Божай Міласэрнасьці.  

Ойча наш... 
Вітай, Марыя... 
Верую... 

На вялікіх пацерках ружанца: 
“Ойча Спрадвечны, ахвярую Табе Цела і Кроў, 
Душу і Боскасьць Наймілейшага Сына Твайго, і 
Пана нашага, Езуса Хрыста,  
каб перапрасіць за грахі нашыя і ўсяго сьвету”. 

На маленькіх пацерках ружанца: 
 “Дзеля Яго балеснай мукі – будзь міласэрны да 
нас і да ўсяго сьвету”. 
На заканчэньне: 

“Сьвяты Божа, Сьвяты Моцны, Сьвяты 
Несьмяротны – зьмілуйся над намі і над усім 
сьветам” (3 разы).    Езу, давяраюся Табе! (3 разы).  



 “Не пакіну вас сіротамі, застануся з вамі ва ўсе дні 
ажно да заканчэньня сьвету”. Няхай гэтая малітва 
прыпамінае нам праўду пра Бога, які стаў чалавекам. 

Анёл Панскі 
Анёл Панскі звеставаў Паньне Марыі 
І зачала ад Духа Сьвятога. 

Вітай, Марыя... 
Вось я, слуга Панская, 
Няхай мне станецца паводле Твайго слова. 

Вітай, Марыя... 
А Слова сталася Целам 
І пасялілася між намі. 

Вітай, Марыя... 
Маліся за нас, Сьвятая Багародзіца, 
Каб сталіся мы годнымі абяцаньняў Хрыстовых.   

Молімся:  
 Усемагутны Божа, просім Цябе, улі ў нашыя сэрцы 
Тваю ласку, каб мы, пазнаўшы праз анёльскае 
зьвеставаньне ўцелаўленьне Хрыста, Твайго Сына, праз 
Муку Яго і крыж, дзякуючы заступніцтву Найсьвяцейшай 
Панны Марыі, былі даведзеныя да хвалы ўваскрашэньня. 
Праз Хрыста, Пана нашага. Амэн. 
 За памерлых: 
 Вечны адпачынак дай ім, Пане, 

А сьвятло вечнае няхай ім сьвеціць. (3 разы). 
 
ІІІ. Малітвы ў Гадзіну Божай Міласэрнасьці 
 Паўдзённыя гадзіны дня нагадваюць нам пра Тваю 
Муку і сьмерць, Езу. У поўдзень стаяў крыж на 
Кальварыі, да якога Цябе прыбілі і на якім тры гадзіны 
Ты паміраў зь вялікім болем і мукай. А пасьля прабілі 
Табе Сэрца, зь якога выйшла кроў і вада. 

штодзённую працу. Заўсёды ўдзяляй нам патрэбныя 
ласкі, няспынна падтрымлівай і блаславі. 

 
 

Частка ІІ. Сямейныя малітвы перад 
Абразам 

 
І. Ранішнія малітвы 

Езу Міласэрны, Пане наш і Божа, на пачатку 
новага дня ўсёй сям’ёй кленчым перад Тваім Сьвятым 
Абразам.  Ты, Езу, прысутнічаеш сярод нас у гэтым 
сьвятым знаку як Найдаражэйшы Госьць. Ты сам казаў, 
што: “(...) не ў прыгажосьці фарбы ці пэндзаля ёсьць 
веліч гэтага вобраза, а ў Маёй ласцы” (313). 

Поўныя ўдзячнасьці прыходзім мы да Твайго 
Сьвятога Аблічча, каб аддаць Табе пашану, паглыбіць 
сваю веру, аддацца цалкам Твайму міласэрнаму Сэрцу, 
прысьвяціць Табе асабіста сябе і ўсю нашую сям’ю на 
ўсё жыцьцё. Прымі ад нас словы гэтай ранішняй 
малітвы, якія скіроўваем да Цябе. 

 
Дарагі Настаўнік, больш за дзьве тысячы гадоў 

таму хадзіў ты па зямлі палестынскай, каб вучыць 
праўдзам веры, паказваць людзям на неба як айчыну 
ўсіх адкупленых. 
Ты часта паўтараў: “Хто верыць у Мяне, не памрэ на 
вякі”. Сёньня мы кленчым, прагнучы яшчэ раз сказаць 
Табе, што зьяўляемся сям’ёй веруючых людзей. Мы 
верым у праўды веры сьвятой! У нашым доме вісяць 
сьвятыя абразы, вісіць крыж, знак мукі Тваёй, на шыі 
мы носім сьвяты медальён – усё гэта прыпамінае нам 



пра Бога, які пастаянна ёсьць сярод нас, каторы бачыць і 
чуе нас і ведае нашыя думкі. Праслаўляем Бога, які “так 
палюбіў сьвет, што аддаў Сына Свайго Адзінароднага, 
каб кожны, хто верыць у Яго, не загінуў, але меў жыцьцё 
вечнае”. Ты, Езу, ёсьць Сынам Божым. Вызнаем зараз 
нашую веру ў Цябе, Хрыстэ,  і ў Тваё Эвангельле, 
адмаўляючы гэтыя малітвы. 

Ойча наш... Вітай, Марыя... Верую... 
З сэрца Твайго, Пане, выйшлі два помня любові да 

нас. Яны агарнулі ўвесь сьвет. Няхай жа агарнуць і 
нашую сям’ю. Аддаемся Табе на гэты дзень і на ўсе дні 
жыцьця. 

Езу каханы, нашыя продкі распачыналі дзень 
Марыйнай малітвай. 

Са сьпевам Гадзінак рушылі на працу. І мы сёньня 
прагнем у Тваёй прысутнасьці ўсклікнуць імя Маці Тваёй, 
якой Ты сам быў паслухмяны ў Назарэце і даверыцца Яе 
апецы на цэлы дзень. 

Тваёй абароне... 
У Сваім Эвангельлі Ты, Езу, сказаў, што 

сапраўдным Тваім вучнем ёсьць ня той, хто толькі словам 
Цябе хваліць, але той, хто выконвае Тваю волю. “Па тым 
спазнаеце, што зьяўляецеся Маімі вучнямі, калі будзеце 
мець любоў адно да аднаго”. 

Прагнем пражыць гэты дзень, памятаячы пра 
іншых, захоўваючы ўзаемную любоў і згоду, ня кажучы 
крыўдных словаў, служачы дапамогай іншым, каб на 
вячэрняй малітве прадставіць Табе, Езу, гэты збавенны 
плён дня. 

А зараз, Пане, просім Цябе: 
- дай нам шчасьлівы дзень, 
- дай памяць пра Твае справы, 

- учыні, каб мы ў думках сваіх часта 
вярталіся да гэтага пакою,      дзе стаіць Твой 
Сьвяты Абраз, 
- зрабі так, каб праца нас асьвячала, 
- учыні, каб мы рабілі ўсё для Тваёй хвалы. 

 О кроў і вада, якая выйшла з Найсьвяцейшага 
Сэрца Езуса як крыніца для нас і ўсяго сьвету – 
давяраемся Табе (3 разы). 
 
ІІ. Паўдзённыя малітвы 

Міласэрны Збавіцель, а палове дня мы зноў стаім 
перад Табой на малітве. Ты ня можаш адчуваць Сябе 
самотным у нашым доме. Найдастойнейшага Госьця мы 
не пакінем аднаго! Хоць жа і заходзім у гэты пакой 
часта на асабістую малітву, але зараз кленчым разам. Ты 
казаў, што “дзе двое ці трое моляцца разам, там Я ёсьць 
сярод іх”. Будзь зараз сярод нас і дапамажы, каб гэтая 
нашая сямейная малітва была пабожнай, адданай, каб 
была размовай дзяцей з Айцом, які нас бязьмежна 
любіць. 

У поўдзень нашыя продкі здаўна адмаўлялі “Анёл 
Панскі”. Гэта малітва ўдзячнасьці за Ўцелаўленьне 
Сына Божага. Калісьці, дзьве тысячы гадоў таму, Анёл 
Габрыэль абвесьціў Марыі, што яна стане Маці Бога. І 
Марыя згадзілася, вымавіўшы словы: “Няхай мне 
станецца паводле Твайго Слова” і ад той хвіліны Божае 
Слова сталася Целам і пасялілася між намі. Ад таго 
моманту Ты заіснаваў, Езу, як Чалавек на зямлі, жыў 33 
гады, каб пасьля памерці на крыжы і ўваскрэснуць. Як 
зьмёртвыхпаўсталы Пан жывеш надалей сярод нас, як 
абяцаў:  

